
	ՀՀ արտաքին գործերի նախարարություն
	23 հունիս 2025

	1. 
	1111/31459-25

	Հիմք ընդունելով «Օտարերկրյա պաշտոնական փաստաթղթերի օրինականացման պահանջը չեղյալ հայտարարելու մասին» 1961 թվականի հոկտեմբերի 5-ի Հաագայի կոնվենցիան, ինչպես նաև «Հայաստանի Հանրապետության պաշտոնական փաստաթղթերը ապոստիլով վավերացնելու մասին» օրենքը՝ ներկայացված «Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 1-ին 9-րդ ենթակետը անհրաժեշտ է շարադրել հետևյալ խմբագրությամբ.
«8. Սույն կարգի 7-րդ կետի 3-րդ ենթակետով նախատեսված փաստաթղթերն ընդունվում են քննարկման` «Օտարերկրյա պաշտոնական փաստաթղթերի օրինականացման պահանջը չեղյալ հայտարարելու մասին» Հաագայի 1961 թվականի  կոնվենցիայի անդամ օտարերկրյա պետությունների իրավասու մարմինների կողմից տրված փաստաթղթերը՝ ապոստիլով հաստատված, սույն կոնվենցիային չանդամակցող օտարերկրյա պետությունների իրավասու մարմինների կողմից տրված փաստաթղթերը՝ հյուպատոսական վավերացմամբ, իսկ 4-րդ ենթակետով նախատեսված փաստաթղթերի բնօրինակը՝ թարգմանված (հայերեն կամ անգլերեն լեզուներով) և նոտարական, իսկ առանձին երկրների դեպքում` նաև ապոստիլով հաստատված կամ հյուպատոսական վավերացմամբ, եթե այլ բան նախատեսված չէ ՀՀ օրենսդրությամբ:»: 
Նախագծի վերաբերյալ այլ դիտողություններ և առաջարկություններ չկան:
	Ընդունվել է




                       

	
ՀՀ ֆինանսների նախարարություն
	11 հունիս 2025

	
	01/11-4/12587-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է հետևյալը.
Նախագծով նախատեսվում է նախնական մասնագիտական (արհեստագործական) և միջին մասնագիտական ուսումնական հաստատություններում օտարերկրյա քաղաքացիների ընդունելության կարգը համապատասխանեցնել «Մասնագիտական կրթության և ուսուցման մասին» օրենքով սահմանված պայմաններին:
Միաժամանակ, նախագծի 1-ին կետի 6-րդ ենթակետով նախատեսվում է դիմում հայտերի ընդունման էլեկտրոնային համակարգի գործարկումից հետո դիմորդների հայտերի ընդունումը կազմակերպել էլեկտրոնային եղանակով, որն առավել կհեշտացնի ընդունելության գործընթացը դիմորդների համար:
Այս կապակցությամբ, առաջարկում ենք Նախագծի հիմնավորմամբ անդրադարձ կատարել նրան, թե էլեկտրոնային համակարգի գործարկումը հանգեցնելու է արդյոք պետական բյուջեից լրացուցիչ միջոցների հատկացման անհրաժեշտության, թե՝ ոչ:
	Ընդունվել է

	ՀՀ արդարադատության նախարարություն
	21 հուլիս 2025

	
	/27.2/32338-2025

	1․  Նախագծի 1-ին կետի 3-րդ ենթակետում առկա «Որոշման Հավելվածի» բառերն անհրաժեշտ է փոխարինել «Որոշմամբ հաստատված» բառերով և սույն հավելվածին վերաբերող Նախագծի բովանդակության մեջ առկա բոլոր դրույթները խմբագրել վերոնշյալ համատեքստում, ինչպես  նաև անհրաժեշտ է Նախագծի վերոգրյալ ենթակետում առկա «բառերը» բառից հետո լրացնել «փոխարինել» բառը։ 
Միաժամանակ ղեկավարվելով «Նորմատիվ իրավական ակտերի մասին» օրենքի 12-րդ հոդվածի 1-ին մասով, որի համաձայն՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, անհրաժեշտ է նաև «Մասնագիտական կրթության և  ուսուցման մասին» օրենքի 18-րդ հոդվածի 1-ին մասի 15-րդ կետից բխող փոփոխությունները կատարել նաև Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման վերնագրում։
	Ընդունվել է

	2․ Նախագծի 1-ին կետի 6-րդ ենթակետով նախատեսվում է Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշմամբ հաստատված հավելվածի (այսուհետ՝ Հավելված) 7-րդ կետը շարադրել նոր խմբագրությամբ, նշենք որ դրանում առկա «առձեռն» բառից հետո անհրաժեշտ է ավելացնել «,» կետադրական նշանը ։
	Ընդունվել է

	3․ Նախագծի 1-ին կետի 8-րդ ենթակետով նախատեսվում է Հավելվածի 7-րդ կետը լրացնել նոր 7-րդ ենթակետով, հետևյալ բովանդակությամբ՝ «7) Հանրային ծառայությունների համարանիշի (Սոցիալական քարտ) պատճենը կամ Հայաստանի Հանրապետության օրենսդրությամբ սահմանված կարգով հանրային ծառայության համարանիշից հրաժարման տեղեկանքը:»
Վերոգրյալի համատեքստում անհրաժեշտ է անդրադարձ կատարել «Հանրային ծառայությունների համարանիշի մասին» օրենքի 6-րդ հոդվածի 5-րդ մասին, որի համաձայն՝ այն դեպքերում, երբ քաղաքացիների իրավունքների իրացման համար օրենսդրությամբ նախատեսվում է հանրային ծառայությունների համարանիշի (սոցիալական ապահովության քարտի) պարտադիր առկայություն, սակայն քաղաքացին հրաժարվել է ձեռք բերել հանրային ծառայությունների համարանիշ (սոցիալական ապահովության քարտ) և չի ստացել նույնականացման քարտ կամ ստացել է նույնականացման քարտ, որում հանրային ծառայությունների համարանիշը ամրագրված չէ, կամ հրաժարվել է սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից, ապա բնակչության պետական ռեգիստր վարող մարմինը վերջինիս տրամադրում է հանրային ծառայությունների համարանիշ չստանալու վերաբերյալ տեղեկանք, որի հիման վրա պետական մարմինները պաշտոնատար կամ իրավասու այլ անձինք ապահովում են քաղաքացու իրավունքների իրացումը:
Հիմք ընդունելով վերոգրյալ օրենսդրական կարգավորումն, առաջարկում ենք Նախագծի վերոգրյալ կարգավորման մեջ առկա «հանրային ծառայության համարանիշից հրաժարման տեղեկանքը» բառերը փոխարինել «հանրային ծառայությունների համարանիշ չստանալու վերաբերյալ տեղեկանքը» բառերով։
	Ընդունվել է

	4․ Նախագծի 1-ին կետի 11-րդ ենթակետով նախատեսվում է Հավելվածի 10-րդ կետը շարադրել հետևյալ խմբագրությամբ՝
Սույն կարգի 7-րդ կետով նախատեսված փաստաթղթերը ներկայացվում են նախարարություն կրթության կառավարման տեղեկատվական համակարգում գրանցելու միջոցով՝ արհեստագործական և միջին մասնագիտական կրթական ծրագրեր իրականացնող ուսումնական հաստատություններ ընդունելության հայտագրման համակարգի կիրառմամբ: Դիմորդները կարող են դիմել միայն մեկ մասնագիտության համար:
Նախագծի 6-րդ ենթակետով նախատեսվող Հավելվածի 7-րդ կետի շարադրվող նոր բովանդակությունից պարզ է դառնում, որ համապատասխան դիմումները մինչև  դիմում հայտերի ընդունման էլեկտրոնային համակարգի գործարկումը պետք է ներկայացվեն առձեռն, մինչդեռ Նախագծի վերոգրյալ կետով դրա մասին որևէ նշում առկա չէ, ուստի գտնում ենք, որ նախատեսված դրույթներն անհրաժեշտ է համապատասխանեցնել միմյանց։ 
	Ընդունվել է

Հաշվի առնելով, որ 2025-2026 ուսումնական տարվա համար Օտարերկրացիների ընդունելության գործընթացը մեկնարկել է և նախատեսվում է հաջորդ ուսումնական տարվանից ընդունելությունը կազմակերպել կրթության կառավարման տեղեկատվական համակարգի միջոցով՝ որոշման նախագծի 6-րդ և 11-րդ ենթակետերով նախատեսված փոփոխությունները խմբագրվել են և առձեռն փաստաթղթերի ընդունում չի նախատեսվում:

	5․  Նախագծի 1-ին կետի 12-րդ ենթակետով նախատեսվում է Հավելվածի 22-րդ կետից հետո լրացնել նոր 22.1 կետ՝ հետևյալ բովանդակությամբ.
«22.1 Օտարերկրյա քաղաքացիներին Հայաստանի Հանրապետության մուտքի արտոնագրեր տրամադրելու նպատակով ուսումնական հաստատությունը դիմում է Նախարարություն՝ Հայաստանի Հանրապետության արտաքին գործերի նախարարություն միջնորդություն ներկայացնելու համար, իսկ ժամանակավոր կացության կարգավիճակ տրամադրելու նպատակով՝ Հայաստանի Հանրապետության ներքին գործերի նախարարության միգրացիայի և քաղաքացիության ծառայություն միջնորդություն ներկայացնելու համար: Ուսումնական հաստատությունը ժամանակավոր կացության կարգավիճակ տրամադրելու միջնորդության նպատակով Նախարարություն է դիմում օտարերկրյա քաղաքացիների հրամանագրումից հետո՝ 10-օրյա ժամկետում, իսկ ուսումնական հաստատությունից ազատվելու կամ հեռացվելու դեպքում ժամանակավոր կացության կարգավիճակից զրկելու նպատակով՝ երկշաբաթյա ժամկետում:»:
Այս առումով անհրաժեշտ է պարզաբանել, թե վերոնշյալ դրույթները որ օրենսդրական կարգավորումներից են բխում, քանի որ «Օտարերկրացիների մասին» օրենքով նման միջնորդություններ ներկայացնելու գործիքակազմ նախատեսված չէ։ Ուստի Նախագծի վերոգրյալ կագավորումը լրացուցիչ հիմնավորման և պարզաբանման կարիք ունի։ Ինչպես նաև նշենք, որ սույն հարցի հետ կապված որևէ պարզաբանում առկա չէ նաև Նախագծին կից ներկայացված հիմնավորման մեջ։
	
Չի ընդունվել:

Նոր կետի մասով՝ չնայած օրենսդրական մակարդակով այս դրույթը պարտադիր չէ, այն իրավական տեխնիկայի տեսակետից հանդիսանում է ֆունկցիոնալ կարգավորում, որն ապահովում է համապատասխան մարմինների համագործակցությունը և ուսումնական հաստատությունների մասնակցությունը ուսանողների միգրացիոն կարգավիճակի ձևավորման գործում։

Նշյալ դրույթը թույլ է տալիս բարձրացնել միջգերատեսչական համագործակցության ինստիտուցիոնալ մակարդակը, ինչպես նաև ապահովել արագ և կանոնակարգված գործընթացներ օտարերկրյա ուսանողների կարգավիճակի ձևավորման հարցում։
Առաջարկվող կարգավորումը բխում է կրթության ոլորտի գործառույթներից և ուսումնական հաստատությունների վրա դրված պարտականություններից՝ հատկապես կապված օտարերկրյա ուսանողների ընդունման, հաշվառման և միգրացիոն կարգավիճակի վերահսկման հետ։
Ուստի այս դրույթը լրացնում է օրենսդրական դաշտի հնարավոր բացերը՝ առանց հակասելու գործող օրենսդրական կարգավորումներին։

	6. Միաժամանակ անհրաժեշտ են համարում անդրադարձ կատարել Նախագծին կից ներկայացված հիմնավորման այն դիտարկմանը, որ էլեկտրոնային համակարգի ստեղծումն ու գործարկումը հանգեցնելու է պետական բյուջեից լրացուցիչ միջոցների հատկացման, որը կհաշվարկվի և սահմանված կարգով կներառվի միջնաժամկետ ծախսային ծրագրում, մինչդեռ 
«Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության  որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին տեղեկանքում նշված է, որ Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի առաջանում: Գտնում ենք, որ սույն երկու դիտարկումները իրարամերժ են և հստակեցման ու պարզաբանման կարիք ունեն։
	Չի ընդունվել:
Ֆինանսական հնարավոր և համապատասխան միջոցների հատկացումը նախատեսվում է դիտարկել ՀՀ ԿԳՄՍ նախարարությանն արդեն իսկ հատկացվող ՀՀ պետական բյուջեի շրջանակում՝ դիմորդների ընդունելության համար արդեն իսկ գործող էլեկտրոնային հարթակը լավարկելու և օտարերկրյա դիմորդների փաստաթղթերի գրանցումն ապահովելու նպատակով: 

	7․ Հայաստանի Հանրապետության կառավարության 2021 թվականի փետրվարի 25-ի «Հայաստանի Հանրապետության կառավարության աշխատակարգը հաստատելու մասին» N 252-L որոշմամբ հաստատված հավելվածի 17-րդ կետի համաձայն՝ Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ներառյալ՝ Եվրոպական միության օրենսդրությանը մոտարկման համապատասխանության որոշման, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:
Հիմք ընդունելով այն հանգամանքը, որ Նախագծի դրույթներն առնչվում են նաև Ներքին գործերի նախարարությանը, ուստի նախագիծն անհրաժեշտ է համաձայնեցնել նաև վերջինիս հետ։

	Ընդունվել է:


	ՀՀ ներքին գործերի նախարարություն
	15 օգոստոսի 2025

	
	43/6/218416-25

	«Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման մեջ փոփոխություններ և լրացումներ կատարելու մասին» ՀՀ կառավարության  որոշման նախագիծը, որի վերաբերյալ առաջարկություններ չկան։
Միաժամանակ, հայտնում եմ, որ ՀՀ ներքին գործերի նախարարության կողմից շրջանառվող «Օտարերկրացիների մասին» օրենքում փոփոխություններ և լրացումներ կատարելու մասին» օրենքի նախագծում սահմանված են դրույթներ ուսման հիմքով ժամանակավոր կացության կարգավիճակ ստանալու վերաբերյալ դիմում ներկայացնելու  ընթացակարգերի և արդեն իսկ տրված կացության կարգավիճակն ուժը կորցրած ճանաչելու հանգամանքների վերաբերյալ։ Անհրաժեշտ է նկատի ունենալ, որ նշված օրենքի նախագիծն ընդունվելուց հետո համապատասխան փոփոխություններ կատարելու անհրաժեշտություն կառաջանա նաև Հայաստանի Հանրապետության կառավարության 2011 թվականի օգոստոսի 25-ի N 1295-Ն որոշման մեջ։
	Ընդունվել է

Երկրորդ պարբերության տեղեկատվությունը ընդունվել է ի գիտություն:



	ՀՀ կառավարության աշխատակազմ
	15 օգոստոսի 2025

	
	43/6/218416-25

	Սոցիալական հարցերի վարչություն
	

	1. Նախագծի 1-ին կետի՝ 
1) 1-ին ենթակետով առաջարկվում  է  կառավարության 2011 թվականի օգոստոսի 25-ի N 1295-Ն որոշման (այսուհետ՝ որոշում) և հավելվածի վերնագրերում «ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ» բառերը փոխարինել «ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ» բառերով, ինչը չի համապատասխանում «Մասնագիտական կրթության և ուսուցման մասին» օրենքի (այսուհետ՝ օրենք) 18-րդ հոդվածի 1-ին մասի 15-րդ կետի ձևակերպմանը, ըստ որի՝ Կառավարությունը հաստատում է ոչ թե մասնագիտական ուսումնական հաստատություններում, այլ մասնագիտական ուսումնական հաստատություններ օտարերկրյա քաղաքացիների ընդունելության կարգը: Բացի այդ, առաջարկվող փոփոխությամբ նաև հակասություն է առաջանում որոշման վերնագրի, հավելվածի վերնագրի և որոշման  ու հավելվածի բովանդակությունների միջև (վերնագրերում կիրառվում է «հաստատություններում», իսկ տեքստում՝ «հաստատություններ» բառը).
	Ընդունվել է 

	2) 4-րդ ենթակետով որոշման hավելվածի 1-ին կետի նոր խմբագրությամբ շարադրանքով կարգի մեջ օտարերկրյա քաղաքացիների համար ներմուծվում է վերջին երեք տարում օտարերկրյա պետությունների ուսումնական  հաստատություններում  սովորած և դրանք ավարտած  լինելու պայման, ինչը մասամբ է համապատասխանում  օրենքի 14-րդ հոդվածի 11-րդ մասի տրամաբանությանը, որով նույն կարգավորումը տարածվում է նաև քաղաքացիություն չունեցող անձանց վրա.
	Ընդունվել է

	3) 5-րդ ենթակետի ձևակերպումը խնդրահարույց է: Դրանով, մասնավորապես,  նախատեսվում է որոշման  հավելվածի  9-րդ կետի 3-րդ ենթակետում «նախնական (արհեստագործական)» բառերը փոխարինել «արհեստագործական» բառերով (պետք է լինի՝ «բառով»), սակայն նախագծի 11-րդ ենթակետով որոշման հավելվածի նույն 9-րդ կետը շարադրվում է նոր խմբագրությամբ.
	Ընդունվել է

	4) 6-9-րդ  ենթակետերը  չեն  համապատասխանում     իրավաբանական  տեխնիկայի    պահանջներին: Մասնավորապես,  6-րդ ենթակետով    նախատեսվում   է   որոշման հավելվածի  7-րդ  կետը  շարադրել նոր խմբագրությամբ, սակայն իրականում   նոր խմբագրությամբ  է  շարադրվում  այդ կետի միայն 1-ին նախադասության մի մասը, որից հետո 7-9-րդ ենթակետերով փոփոխություններ են կատարվում որոշման հավելվածի նույն 7-րդ կետում, որն արդեն իսկ պետք է շարադրված լիներ նոր խմբագրությամբ: Ենթակետերի մի մասը միմյանցից տարանջատված են միջակետով, մյուսները՝ վերջակետով.
	Ընդունվել է

		5) 11-րդ ենթակետով որոշման հավելվածի նոր խմբագրությամբ շարադրվող 9-րդ կետում խախտված է օտարերկրացիների փաստաթղթերի փորձաքննության, հաշվառման և ընդունելության գործընթացի հետ կապված գործողությունների տրամաբանական հաջորդականությունը, մասնավորապես՝ դրա 1-ին ենթակետով նախատեսվում է, որ նախարարությունն ուսումնասիրում և հաշվառում է դիմորդների փաստաթղթերը, ապա փաստաթղթերն ուղեգիր-նամակով ուղարկում է համապատասխան ուսումնական հաստատություն, որից հետո հաստատում է օտարերկրյա դիմորդի դիմում-հայտը, մինչդեռ դիմում-հայտի հաստատումը տրամաբանորեն պետք է նախորդեր դիմորդի փաստաթղթերն ուսումնական հաստատություն ուղարկելուն: Սույն դիտարկումը վերաբերելի է նաև 12-րդ ենթակետին, որով որոշման հավելվածի նոր խմբագրությամբ շարադրվող 10-րդ կետի համաձայն՝ «Դիմորդները կարող են դիմել միայն մեկ ուսումնական հաստատություն և մեկ մասնագիտության համար», մինչդեռ այդ կարգավորումը հարկ էր նախատեսել գործընթացի մեկնակետում՝ մինչև դիմորդի կողմից փաստաթղթերը նախարարություն ներկայացնելը սահմանվող պայմանների մեջ:
	Ընդունվել է

	2. Նախագծի հիմնավորման մեջ առկա են հետևյալ խնդիրները. 
1) «Իրավական ակտի ընդունման անհրաժեշտությունը» բաժնում հղում է կատարված ««Նախնական մասնագիտական (արհեստագործական) և միջին մասնագիտական կրթության մասին» օրենքի կիրարկումն ապահովող միջոցառումների ցանկին, ինչը վերաբերելի չէ սույն նախագծին.
	Ընդունվել է

	2) «Կապը ռազմավարական փաստաթղթերի հետ» բաժնում հիշատակվում է վարչապետի 10.10.2024թ. N914-Ա որոշումը, որը չի կարող դիտարկվել որպես ռազմավարական փաստաթուղթ.
	Ընդունվել է

	3) լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասով առկա են իրարամերժ ձևակերպումներ (մի կողմից նշվում է, որ դիմորդների հայտերի ընդունման Էլեկտրոնային համակարգի ստեղծումն ու գործարկումը հանգեցնելու է պետական բյուջեից լրացուցիչ միջոցների հատկացման, մյուս կողմից պնդում է կատարվում, որ  նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի առաջանում).
	Ընդունվել է
Որոշման նախագծի ընդունման հիմնավորման և ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների տեղեկանքում տրվել է նույն ձևակերպումը:

	4) հիմնավորումը շարադրված է առաջին դեմքով (տես «Կարգավորման հարաբերությունների ներկա վիճակը և առկա խնդիրներն ու առաջարկվող լուծումները» բաժնի վերջին նախադասությունը):
	Ընդունվել է

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
		

	1. Նախագծի 1-ին 1-ին կետի 13-րդ ենթակետով առաջարկվող կարգավորումը, գտնում ենք, տվյալ նախագծի կարգավորման առարկա չի հանդիսանում: Միաժամանակ  հարկ է նկատի ունենալ, որ առաջարկվող կարգավորումը չի բխում «Օտարերկրացիների մասին» օրենքի 9-րդ և 15-րդ հոդվածներից, ինչպես նաև  Կառավարության 2007 թվականի հոկտեմբերի 4-ի թիվ 1268-Ն որոշման հավելված N 1-ի 1-ին և 2008 թվականի փետրվարի 7-ի թիվ 134-Ն որոշման հավելված N 1-ի 1-ին կետերից:
	Ընդունվել է

	2. Նախագծի մի շարք կետերով առաջարկվում է փոփոխություններ կատարել որոշման այնպիսի կետերում, որոնք միաժամանակ նախատեսվում են շարադրել նոր խմբագրությամբ: 
	Ընդունվել է

	  Պետաիրավական վարչություն
	

	Նախագծի 1-ին կետի 13-րդ ենթակետի համաձայն՝ օտարերկրյա քաղաքացիներին Հայաստանի Հանրապետության մուտքի արտոնագրեր տրամադրելու նպատակով ուսումնական հաստատությունը դիմում է Նախարարություն՝ Հայաստանի Հանրապետության արտաքին գործերի նախարարություն միջնորդություն ներկայացնելու համար, իսկ ժամանակավոր կացության կարգավիճակ տրամադրելու նպատակով՝ Հայաստանի Հանրապետության ներքին գործերի նախարարության միգրացիայի և քաղաքացիության ծառայություն միջնորդություն ներկայացնելու համար: Հարկ է նկատել, սակայն, որ չնայած նշվածը կառուցակարգը նախատեսված է նաև ոլորտային այլ իրավական ակտերում, օտարերկրացիների՝ ՀՀ-ում օրինական գտնվելն ապահովող օրենսդրական ակտերում նախատեսված չէ նախարարության կողմից մուտքի վիզայի կամ կացության կարգավիճակի համար դիմելու կառուցակարգ: Մասնավորապես, «Օտարերկրացիների մասին» օրենքի 9-րդ հոդվածի 4-րդ և 6-րդ մասերի համադրությունից բխում է, որ մուտքի վիզաներ ստանալու համար դիմում են հենց օտարերկրացիները, իսկ մուտքի վիզա ստանալու հարաբերությունները կարգավորող Կառավարության 2007 թվականի հոկտեմբերի 4-ի թիվ 1268-Ն որոշման հավելված N 1-ի 1-ին կետով ուղղակիորեն նախատեսվում է միայն օտարերկրացու կողմից մուտքի վիզա ստանալու համար դիմելու կառուցակարգ: Նույնը վերաբերում է նաև ժամանակավոր կացության կարգավիճակին, որի վերաբերյալ համապատասխան կարգավորումները նախատեսված են «Օտարերկրացիների մասին» օրենքի 15-րդ հոդվածով և Կառավարության 2008 թվականի փետրվարի 7-ի թիվ 134-Ն որոշման հավելված N 1-ի 1-ին կետով: 
	Ընդունվել է



